
約瑟致波提乏太太函 

 

波提乏護衛長太太粧前: 

別後歲月如流,寒暑不知幾更矣!每念前塵,恍如一夢。僕前因敬畏神違逆尊意,觸怒峨

眉,而遭誣陷入獄,飽嘗鐵窗滋味。在僕則含冤莫白,申訴無門;在神則高懸明鏡,判別是非。

雖在縲絏之中,照常與僕同在。使凡事蒙恩,因替法老解夢而擢為宰相,官居極品。法老詔

諭寶座上,只有他比我大,真是一人之下,萬人之上,僕乃猶太人能坐埃及寶座,當然是萬軍

之耶和華能以致之,然苟非太太之誣陷,則身為府上僕役,終生碌碌如轅下駒,豈敢作平步青

雲之想? 在此,謹向太太深致謝忱。「萬事都互相效力,叫愛神的人得益處」(羅八 28)‚信

然!  

回憶太太之色情引誘,僕之狡兔逃避,摩西在創世記言之鑿鑿,歷歷如繪。僕當年從未

弄相如之琴,描京兆之筆,苟一念差池,則千古成恨,亦早為尊夫護衛長刀下鬼矣!及今思之,

不寒而慄!太太見僕「秀雅俊美」,先則「以目送情」,繼而單刀直入說「你與我同寢罷」!

僕新情婉拒,而太太鍥而不捨,朝夕逼從,僕處境困窘,曾一度心旌動盪,意馬心猿,苟肯相從,

既可保飯碗不破,又可長住溫柔之鄉。幸誠心祈祷,仰望神憐,終能臨崖勒馬,不墮深淵。誠

如摩西所記「後來她天天和約瑟說,約瑟卻不聽從她,不與她同寢,也不和她在一處」(創卅

九 10)。僅此數語,言簡意賅,其中「不聽」「不與」「不和」-- 三「不」,成為青年人抗

拒色情誘惑之秘訣。輓近末世,人慾橫流,廉恥盡喪,舉目所見為黃書裸照,側耳所聞乃蕩曲

淫辭,洵為世風日下,道德淪亡之候,想神降火毀滅之期,亦將不遠!  

惟念太太主僕情長,用是修函奉告,誠以杏不出牆,內庭依然吐艷;楊還添綠,闔宅定必

生春。敢信尊夫亦必不計前嫌,重修舊好,經云:「艷麗是虛假的,美容是虚浮的,惟敬畏耶

和華的婦女,必得稱讚」(箴卅一 30),伏維 

亮察!謹候 

粧安! 

專夫波提乏護衛長前乞為請安! 

                                                                  約瑟 手啟 

 

 

 

 

 

 

 

 



波提乏太太覆約瑟函 

 

約瑟宰相大人勳鑒:來示恭讀,何幸如之!  

大人不念前嫌,忘計舊隙,氏能不聲淚交迸,恭頌大人公侯萬代耶? 雖時過境遷,惟每一

念至,即羞慚無地。氏當年迷於大人之「秀雅俊美」,確是事實,原因月老昏矇,赤繩錯繫,

拙夫粗獷成性,言語鄙俗,動輒惡言相罵,拳腳交加,蒲柳弱質,何堪暴雨摧殘。復以軍務旁

午,日無閒晷,離多會少,儼若參商;數盡午夜雞籌,終難入夢;偶見陌頭柳色,倍覺傷懷!紅顏

易老,黃口無兒。醫學尚未昌明,無試管嬰兒之妙術。不然,生得一男半女,亦可聊慰寂寥。

彼蒼者天,何其殘酷不仁歟!到底人非草木,誰屬無情? 而大人年少翩翩,風流倜儻,則氏之

慕少艾而作嚶鳴之求,於風化或有不容,於情理則猶可恕。氏亦知華人之三從四德,惟無子

乃七出之條,奈因求子心切,以至帷薄不修,實有不可告人之苦衷也。  

憶大人官星顯達後,竊自歡欣,苟非大人之堅貞自持,則璞玉玷瑕,氏淫穢名成,百死莫

贖,將遺臭萬年矣!尤可喜者,拙夫常得大人獎賞,恩寵有加,彼亦大為感動,性情改變,毋復

當年之暴躁狂妄;而閣中魚水相得,琴瑟和諧。氏已有兩子女,子名波沙達,女名波沙菲,均

活潑可愛,放學回家,常背誦聖經金句,合唱聖詩,誠感謝上主也。拜請來示所引箴言,自知

美艷不常,年來亦脂粉拋案,裙布自珍,不辭并臼之勞,勤操紡織之務。每日讀經祈祷,靈智

追求,頗有心得,篤信真神及救主耶穌基督,不再膜拜埃及牛神矣。至關錦注,謹此奉聞。想 

大人聞之,亦必為氏夫婦雀躍三千而感讚萬軍之耶和華也。匆匆拜覆,未盡所懷。謹叩 

萬福! 

                                                       氏波 XX 歛袵  

                                                       拙夫囑筆致候,不另不恭。 

 


